
Промоција на четири (4) прирачници на теми поврзани со приближување на земјоделците 

кон  барањата на Европската Унија за производство на зеленчук 

                              Во рамките на АгБиз Програмата на УСАИД,  во соработка со консултантската 

фирма МЦГ, во периодот од април - јуни 2012 година беа одржани 12 обуки за земјоделци на тема  

“Приспособување на произвоизводството кон стандардите на Европската Унија (ЕУ)”, првенствено 

наменети за производители на зеленчук - редовни добавувачи на суровини на индустријата за 

преработки од зеленчук. Главна цел на обуките беше доближување и објаснување на 

специфичните барања на ЕУ за производство и пласман на земјоделски производи кои 

произлегуваат од барањата на зaедничката земјоделска политика на земјите од Унијата. Освен 

приспособување на производството на земјоделските производи со барањата на ЕУ, оваа 

активност ја подобри веќе воспоставената соработка меѓу земјоделците и преработувачите која 

претставува предуслов за зголемена конкурентност но и постабилни приходи за сите учесници во 

овој вредносен синџир. 

                              Обуките на кои учествуваа повеќе од 300 земјоделци од Југоисточниот, Источниот и 

Полошкиот регион се спроведуваа во партнерство со Министерството за земјоделство, шумарство 

и водостопанство (МЗШВ), Државниот земјоделски инспекторат (ДИС) и Федерацијата на фармери 

на Република Македонија (ФФРМ). Поради големиот интерес, во наредниот период ФФРМ ќе 

продолжи со обуки на оваа тема за земјоделци и од другите региони на РМ.  

                              Како резултат на овие обуки, денес во Скопје се одржа промоција на четири (4) 

нови прирачници на теми поврзани со приближување на земјоделците кон барањата на ЕУ за 

производство и пласман на зеленчук и тоа: Агроеколошки мерки; Пазарни стандарди за домат и 

пиперка наменети за свежа консумација; Стандарди за квалитет при откуп на зеленчук за 

преработка и Форми на економско здружување на фармерите – задруги, групи на производители и 

организации на производители.  

                              Намената на овие прирачници е да се информираат што поголем број земјоделци -  

производители на зеленчук, за потребните приспособувања на постоечките производствени 

практики со барањата на ЕУ,  но и за расположливите национални и европски ресурси за поддршка 

на овие процеси.  

БЕЛЕШКА ДО УРЕДНИЦИТЕ:     

Програмата АгБиз на УСАИД ја вклучи консултантската фирма МЦГ во спроведувањето на активностите 

наменети за вредносниот синџир за преработки од зеленчук, чија главна цел е воспоставување на концептот 

на Интегриран снабдувачки синџир кој ќе овозможи зголемена продуктивност, конкурентност и зголемени 

приходи за сите учесници во овој вредносен синџир. 

Од 1993 година Американскиот народ, преку УСАИД, има инвестирано над 500 милиони долари во 

Македонија. УСАИД имплементира проекти кои креираат работни места, ја намалуваат корупцијата и ги 

подготвуваат македонските студенти да станат успешна работна сила.  Овие иницијативи го подобруваат 

квалитетот на живот и ја поддржуваат транзицијата на Македонија кон стабилна и просперитетна 

демократија. УСАИД обезбедува економска и хуманитарна помош во преку 100 земји во светот. За повеќе 

информации, ве молиме посетете ја веб страницата http://macedonia.usaid.gov или на нашата Facebook 

страница http://www.facebook.com/USAIDMacedonia 

